“Karfafa Jure wa Bambancin Kabilanci da Addini A Nijeriya”
- Daga Ambassador Brownback

Jakadan Kasar Amirka, na musamman, kan harkokin ‘Yancin Gudanar da
Harkokin Addini, a Duniya, Ambassador Samuel Brownback, ya roKi ‘yan siyasar
Nijeriya, dake da muKamai, da wakilan Kungiyoyin al’'umma, da shugabannin
addinai, da su guji ruruta duk wata tashin-tashinar kabilanci da addini, a Kasa, su
mayar da hankali kan gina zaman lafiya.

A wani taron tantaunawar matasan Kasa, na kwana guda, da Karamin Ofishin
Jakadancin Amirka, dake Lagos, ya shirya, tare da hadin gwiwar Kungiyar
Rigakafin Aikata Laifuka, ta Matasa, (AYICRIP), Ambassador Brownback, wanda
ya sadu da shugabannin Kungiyoyin addinai, a lokacin ziyarar kwanan nan, da ya
kawo a Nijeriya, a cikin watan Yuni, ya yaba wa ci gaban da aka samu, game da
cudanyar addinai da kuma tantaunawarsu, a Nijeriya, amma, ya lura cewa, Kasar,
na iya Kara KoKarin kare ‘yancin jama’arta, game da damar gudanar da addini.

“Lokacin da na ziyarci Nijeriya, a watan Yuni, na sadu da al’umma, daga addinai
dabam daban, dake dukan fadin Kasa, kuma na ji ta bakinsu, game da irin yadda
Kungiyoyin addinai da kuma jama’a, daga dukan addinan, ke hada kai, domin fara
dakatar da duk wata tarzoma, tun daga tushenta, wanda kuma shine babban tushe,”
in ji Brownback.

“Amma, muna da bukatar da mu Kara bayar da himma, fiye da irin yadda muke
haKuri da juna; mu na kuma da bukatar gasganta kula da juna. Dukan mutanen
dake tsaya wa tabbatar da zaman lafiya, ba suna yi ba ne, domin sun fito daga wata
kabila, ko domin suna da addini daya. Sun yi imanin ran kowane mahaluki na da
muhimmanci,” in ji shi.



Babban Jami’in Harkokin Jakadancin Kasar Amirka, John Bray, wanda ya bude
taron, ya sake jadadda cewa, Kasar Amirka, ta dage kan tallafa wa duk abinda zai
inganta zaman lafiya, da girmama jama’ar Nijeriya, domin tabbatar da duk wata
tarzomar al’'ummar da za ta yi barazana ga hadin kan Kasa.

“Kowanenmu, na da rawar da zai taka, wajen kwantar da duk wata Kurar da za ta
taso, a tsakanin al’'umma,” in ji Bray.

“Tabbatar da rashin tashin duk wata tarzomar da za ta Kara yada fada tsakanin
kabilu da addini, tana hannunku ne, haka kuma daukar fansa. Dole, mu tabbatar da
dakatar da duk wani tashin hankalin da zai haddabi al’amurranmu, a Nijeriya,
kazalika haka juriya, a tsakanin dimbin kabilu da addinan da suka taru, da ma
hadin kan Kasar nan,” in ji shi.



